Pml.nr.279/2017

NE EMER TE POPULLIT

Gjykata Supreme e Kosovés — kolegji i pérbéré nga gjyqtarét: Emine Mustafa, kryetare e
kolegjit, Rasim Rasimi dhe Nesrin Lushta, anétaré, me pjesémarrjen e bashképunétorit
profesional Bujar Balaj procesmbajtés, né céshtjen penale kundér té dénuarit P.B., nga P., pér
shkak té veprés penale marrja e ryshfetit nga neni 343 par.1 té KPK-sé, duke vendosur pérkitazi
me kérkesén pér mbrojtjen e ligjshmérisé, té paraqgitur nga i dénuari P.B., paragitur kundér
aktgjykimit té Gjykatés Themelore né Prizren, P.nr. 206/2015 daté 07.12.2016, dhe aktgjykimit
té Gjykatés sé Apelit té Kosovés, PAKR.nr.70/2017 daté 15.09.2017, né seancén e kolegjit e

mbajtur mé 26 mars 2018, mori kété:

AKTGYKIM

Refuzohet si e pabazuar kérkesa pér mbrojtjen e ligjshmérisé e té dénuarit P.B., e paraqitur
kundér aktgjykimit té Gjykatés Themelore né Prizren, P.nr.206/2015 daté 07.12.2017, dhe
aktgjykimit té Gjykatés sé Apelit té Kosovés, PAKR.nr.70/2017 daté 15.09.2017.

Arsyetimi

Me aktgjykimin e Gjykatés Themelore né Prizren, P.nr. 206/2015 daté 07.12.2017, i dénuari
P.B. éshté shpallur fajtor pér shkak té veprés penale marrja e ryshfetit nga neni 343 par.1 té
KPK-sé, dhe i &shté shqiptuar dénimi me burgim né kohézgjatje prej 7 (shtat&) muajve né té cilin
dénim do ti llogaritet edhe koha e kaluar né paraburgim dhe arrest shtépiak nga data 19.05.2011
deri mé daté 11.07.2011. Né pajtim me nenin 364 pika 1.3 té KPP-sé i dénuari éshté liruar nga

akuza pér shkak té veprés penale ushtrimi i ndikimit nga neni 345 par.1 té KPK-sgé, pér shkak se



nuk éshté provuar se i dénuari ta keté kryer veprén penale, si dhe pér veprén penale falsifikimi i
dokumenteve nga neni 332 par.3 lidhur me par.1 t¢ KPK-sg, éshté refuzuar akuza, pér shkak se
prokurori ka hequr doré nga ndjekja penale pér kété vepér penale. Eshté obliguar i dénuari gé té
paguaj paushallin gjyqgésor né lartési prej 200 euro, né afat prej 15 ditésh, pas plotfugishmérisé sé

kétij aktgjykimi.

Né procedurén ankimore, Gjykata e Apelit t& Kosovés, me aktgjykimin PAKR.nr.70/2017 e
datés 15.09.2017, ka refuzuar ankesén e Prokurorisé Themelore né Prizren dhe ankesén e
mbrojtésit té dénuarit, pérkitazi me veprén penale marrja e ryshfetit nga neni 343 par.1 té KPK-
sé, aktgjykimi né kété pjesé éshté vértetuar, kurse me rastin e ankesave sipas detyrés zyrtare
éshté ndryshuar aktgjykimi, pérkitazi me veprén penale ushtrimi i ndikimit nga neni 345 par.1 té

KPK-sg, ashtu qé éshté refuzuar akuza, pasi gé ka arritur parashkrimi absolut i ndjekjes penale.

Kundér kétyre aktgjykimeve, kérkesé pér mbrojtje té ligjshmérisé ka paragitur i dénuari
P.B., pér shkak té shkeljeve té ligjit penal nga neni 385 par.1 nénpar.1.1 té KPPK, dhe pér shkak
té shkeljeve esenciale té dispozitave t¢ KPP-sé nga neni 384 par.1l nénpar.1.12 t¢ KPP-sé, me
propozim qé€ aktgjykimet e kundérshtuara té€ anulohen dhe ¢éshtja t’1 kthehet gjykatés s€ shkallés

Sé paré pér rigjykim.

Prokurori i Shtetit, me parashtresén KMLP.11.nr.194/2017 e datés 13.10.2017, ka paragitur
pérgjigje né kérkesén pér mbrojtjen e ligjshmérisé, me propozim gé e njéjta té refuzohet si e

pabazuar.

Né kérkesén pér mbrojtjen e ligjshmérisé i dénuari pretendon se aktgjykimi i ankimuar éshté
marré me shkelje esenciale té dispozitave té procedurés penale sepse éshté pérpiluar né
kundérshtim me nenin 370 par.6 dhe 7. Aktgjykimi né arsyetim nuk i paraget arsyet pér ¢do piké
té aktgjykimit. Gjithashtu gjykata nuk paraget né ményré té ploté se cilat fakte dhe pér c¢faré
arsye i konsideron té vértetuara apo té pavértetuara. Gjykata éshté dashur gé né ményré té
vecanté té vleréson saktésiné e provave kundérthénése. Po ashtu né kérkesén pér mbrojtjen e
ligjshmérisé pretendohet se aktgjykimi éshté bazuar né prova té papranueshme- pérgjimin e

bisedave telefonike.

Gjykata Supreme e Kosovés, shgyrtoi shkresat e ¢éshtjes né kuptim té dispozités sé nenit
435 par.1 dhe 436 par.1 té KPPK, dhe pas vlerésimit té pretendimeve nga kérkesa gjeti se:



Kérkesa pér mbrojtjen e ligjshmérisé nuk éshté e bazuar.

Sipas vlerésimit té Gjykatés Supreme té Kosovés, pretendimet e té dénuarit jané té
pabazuara, megé aktgjykimet kundér té cilave éshté parashtruar kérkesa, nuk pérmbajné shkelje

té ligjit penal e as shkelje esenciale té dispozitave té procedurés penale.

Késhtu né kété céshtje penalo juridike, dispozitivi i aktgjykimit té kundérshtuar éshté i garté,
konkret, i njéjti nuk pérmban kundérthénie me vet veten e as me arsyetimin e tij, po ashtu i njéjti
né pérshkrimin faktik té veprés penale pérmban té gjitha elementet objektive dhe subjektive té
cilat pérbéjné figurén e veprés penale. Né arsyetimin e aktgjykimit té ankimuar po ashtu jané
dhéné arsye té mjaftueshme faktike dhe juridike, duke shpjeguar garté se cilat fakte dhe pér cfaré
arsyesh i merr si té provuara ose té pa provuara, duke béré késhtu vlerésimin e provave
kontradiktore konform nenit 370 par.7 té KPP.

Gjykata e shkallés sé paré, ka béré vlerésimin e té gjitha provave té proceduara gjaté
shqyrtimit gjyqgésor, duke i paraqgitur lidhur me kéto konkludime, té cilat si té drejta dhe té
ligjshme i aprovon edhe kjo gjykaté. Arsyet té cilat i ka dhéné gjykata e shkallés sé paré, kané
mbéshtetje né provat e proceduara né seancén e shqyrtimit gjygésor, dhe até né deklaratat e té
démtuarve N.M., M.Th., G.Th., T.C. dhe M.B., té cilét pérve¢ qé vértetojné faktet dhe rrethanat
se kané biseduar me té dénuarin personalisht, pér ményrén e marrjes sé patenté shoferit,
vértetojné edhe faktet dhe rrethanat pér ményrén e dhénies sé parave pér njé gjé té tillé. Pérvec
nga déshmité e kétyre té démtuarve-déshmitaréve, kjo céshtje éshté vértetuar edhe me provat
tjera materiale - pérgjimet telefonike, si né shkresat e Iéndés, ku né detaje gjaté bisedave né fjalé
né mes té dénuarit dhe té démtuarve, vértetohen faktet dhe rrethanat se i dénuari iu ka marré
parat t€ démtuarve - shuma gé jané paguar nga té démtuarit pér pjesén teorike dhe praktike té
provimit pér patenté shofer, duke iu premtuar se do ti kalojé né provim pér patenté shoferé. Nga
bisedat telefonike vértetohet se i dénuari ka folur disa heré me té démtuarit e ndryshém dhe nga
té njéjtit ka kérkuar shuma té ndryshme té parave, duke filluar nga 250-350 e ndonjé heré edhe
500 euro.

Po ashtu edhe sa i pérket statusit zyrtar té dénuarit, gjykata ka dhéné arsye té mjaftueshme,
duke vértetuar se i dénuari pérve¢ qé ka gené i punésuar né auto shkollén “ G...”, si person zyrtar

-instruktor - i autorizuar pér pérgatitjen e kandidatéve pér provim, dhe até pér pjesén praktike



dhe teorike, ka gené i autorizuar edhe pér mbajtjen e ligjératave si ato teorike dhe praktike. Sipas

dispozités sé nenit 120 par.2 té KPRK person zyrtar nénkupton:
2.1 personi i zgjedhur ose i eméruar né njé organ shtetéror;

2.2 personi i autorizuar né njé organ shtetéror; organizaté biznesi ose ndonjé person tjetér juridik
i cili sipas ligjit ose ndonjé dispozite tjetér té nxjerré né pajtim me ligj ushtron detyra té

posagme;

Nga kjo dispozité mund té kuptohet se i dénuari ka pasur cilésiné e personit zyrtar, prandaj
edhe né kété drejtim plotésohen té gjitha elementet e veprés penale qé kérkohet me dispozitat e
nenit 343 par.1 té KPK-sé. Po ashtu si té pabazuara jané pretendimet e té€ dénuarit se gjykata
aktgjykimin e ka bazuar né prova té papranuara-pérgjimet e telefonatave dhe se té dénuarit P.B.
né asnjé fazé té procedurés nuk i éshté mundésuar gé té ballafagohet me kéta déshmitaré-té
démtuar. Sipas vlerésimit té Gjykatés Supreme té Kosovés pretendimi se aktgjykimi éshté i
bazuar né prova té papranuara - né pérgjimet e telefonatave nuk géndron, ngase nga shkresat e
Iéndés dhe aktgjykimi i kundérshtuar rezulton se pérgjimet e telefonatave jané prova té
pranueshme, jané té ligjshme dhe jané zbatuar me masat e fshehta dhe teknike té vézhgimit dhe
té hetimit né pajtim me ligjin né bazé té urdhrit té léshuar nga Gjykata P.nr.30/11 té dt.
29.03.2011 mbi pérgjimin e telekomunikimeve. Nga bisedat telefonike té té dénuarit P.B., jané
vértetuar faktet dhe rrethanat se i dénuari iu ka marr para té démtuarve, duke iu premtuar se do ti
kalojé né provimin pér shofer, &shté vértetuar se i njéjti ka pasur komunikime té vazhdueshme
me persona té ndryshém né mesin e tyre edhe me kandidatét V.V., nga i cili ka marr shumen prej
400 €, nga F.G. ka marr shumen prej 350 €, nga N.Sh., ka kérkuar dhe ka marr shumén prej 500
€ nga A. N. lidhur me kalimin e njé kandidati kérkon 650 €, nga F.N lidhur me kalimin e dy
kandidatéve kérkon shumén prej 850 €. Po ashtu edhe pretendimi se té dénuarit P.B., né asnjé
fazé té procedurés nuk i éshté dhéné mundésia gé té ballafagohet me déshmitarét éshté i
pabazuar, ngase té gjitha deklaratat e déshmitaréve, né té cilat deklarata edhe é&shté bazuar
aktgjykimi i kundérshtuar jané proceduar né seancén e shqyrtimit gjygésor, gjé gé vértetohet nga
procesverbali i shqyrtimit gjyqésor né shkresat e Iéndés P.nr.206/15 daté 15.06.2016, ku té
dénuarit i éshté dhéné mundésia e drejtpérdrejt qé ti kundérshtoj deklaratat e déshmitaréve té

dégjuar si dhe té paragesé vérejtjet né déshmité e tyre.



Prandaj, né bazé té paragiturave mé larté, rezulton se né veprimet inkriminuese té té dénuarit
P.B., pérmbushen té gjitha elementet e veprés penale marrja e ryshfetit nga neni 343 par.1 té

KPK-sé, pér ¢cka nuk jané té bazuara as pretendimet pér shkeljen e ligjit penal.

Gjykata Supreme e Kosovés, vlerésoj se aktgjykimet e kundérshtuara nuk pérmbajné
shkeljen e ligjit penal dhe shkeljet esenciale té dispozitave té procedurés penale té cilat né
kérkesé pretendohen dhe né kuptim té nenit 437 par.1 té KPPK, u vendos si né dispozitiv té kétij

aktgjykimi.

GJYKATA SUPREME E KOSOVES — PRISHTINE
Pml.nr.279/2017, mé 26 mars 2018

Procesmbajtés, Kryetarja e kolegjit,
Bujar Balaj Emine Mustafa



